Министрлик агроөнөр жай комплексинин ассоциацияларынын бирикмеси менен кандай шартта кызматташат? 


Министрлер Кабинетинин Төрагасынын орун басары – Суу ресурстары, айыл чарба жана кайра иштетүү өнөр жайы министри Бакыт Төрөбаев Агроөнөр жай комплексинин ассоциацияларынын бирикмесинин толук кандуу мүчөлөрү менен жолугушуу өткөрдү. 
Жолугушууда Бакыт Төрөбаев  ассоциация өкүлдөрүнө алдыга койгон максаттарын, багыттарын жана милдеттерин колдоого алып, кызматташууга даяр экендигин билдирди. 
Министрлик Агроөнөр жай комплексинин ассоциацияларынын бирикмеси менен төмөндөгү шартта гана кызматташууга даяр:  
- республиканын айыл жергесинде өлкөнүн 65 пайызга жакын калкы жашагандыктан, агрардык багытта өз ишмердигин жүргүзгөн карапайым дыйкандарды колдоп, тыгыз иштешүү; 
- айыл чарба продукцияларын өндүргөн жарандардын кирешелерин көтөрүүнү ар тараптан колдоого алуу; 
- айыл чарба өндүрүшүн уюштуруу, өндүрүлгөн продукцияны дыйкандардан сатып алуу, кайра иштетүү, экспорттоо маселелерин жолго коюу; 
 - элеттеги таза суу жана ирригация көйгөйлөрүнүн чечүүгө көмөк көрсөтүү; 
- “Бир райондо - бир продукция” деген адистештирүү программасын жайылтуу;  
- жаңы инновациялык технологияларды киригизип, асыл-тукум мал чарба, үрөнчүлүк тармактарына Мамлекеттик Инвестициялар Программалары, жеке-өнөктөштүк жана жеке инвестицияларын тартууга;
- ар бир айылда айыл чарба тармагынын бардык багыттары боюнча алдыңкы ишкерлери – “чемпиондорду” даярдап, өстүрүп, чемпиондор менен бирдикте айылдын калкын алдыга ээрчитип кетүү; 
Министр Бакыт Төрөбаев өз сөзүндө жогоруда белгиленген багыттардын негизинде Агроөнөр жай комплексинин ассоциацияларынын бирикмеси айылды ар тараптан көтөрүүгө далалат кылып жаткан Президенттин, Министрлер Кабинетинин саясатын, иш-аракеттерин колдоп, жаңы идеяларды жана прогрессивдүү сунуштар боюнча жардам берип, биргелешкен Меморандум түзүп тыгыз кызматташууга чакырды. 
Өз кезегинде Агроөнөр жай комплексинин ассоциацияларынын бирикмесинин төрагасы Эрлист Акунбеков президент Садыр Жапаров, Министрлер Кабинетинин Төрагасы Акылбек Жапаров, Министрлер Кабинетинин Төрагасынын орун басары – Суу ресурстары, айыл чарба жана кайра иштетүү өнөр жайы министри Бакыт Төрөбаев тарабынан жүргүзүлүп жаткан айыл чарба тармагындагы саясий багытка ылайык, биринчи ирээт айыл чарбасында ири өзгөрүүлөр, жаңылануулар орун алып, өтө жогорку деңгээлде колдоолор болуп жатканын белгиледи.

“Кыргыз Республикасынын   агроөнөр   жай комплексин андан ары өнүктүрүү жөнүндө” Кыргыз Республикасынын Президентинин 2024-жылдын 22-июлундагы Жарлыгына ылайык айыл чарба тармагын жаңы деңгээлге көтөрүү боюнча Суу ресурстары, айыл чарба жана кайра иштетүү өнөр жайы министрлиги тарабынан бир нече багыттар аныкталып, масштабдуу иш-аракеттер көрүлүүдө.  







































[bookmark: _GoBack]На каких условиях министерство будет сотрудничать с АгроАльянсом? 


Заместитель Председателя Кабинета министров – министр водных ресурсов, сельского хозяйства и перерабатывающей промышленности Бакыт Торобаев провел встречу с членами Ассоциации агропромышленного комплекса. 
В ходе встречи Бакыт Торобаев сообщил представителям ассоциации о готовности к сотрудничеству, поддерживая поставленные цели, направления и задачи. 
Министерство готово сотрудничать с объединением ассоциаций агропромышленного комплекса только при следующих условиях:  
- поддерживать и тесно сотрудничать с фермерами, осуществляющими свою деятельность в аграрном направлении, поскольку в сельской местности республики проживает около 65 процентов населения страны; 
- всесторонняя поддержка повышения доходов граждан, производящих сельскохозяйственную продукцию; 
- налаживание вопросов организации сельскохозяйственного производства, закупки, переработки, экспорта произведенной продукции у фермеров; 
 - содействие решению проблем чистой воды и ирригации в сельской местности; 
- внедрение специализированной программы "в одном районе-одна продукция";  
- программы государственных инвестиций, частно-партнерские и частные инвестиции в отрасль племенного животноводства, семеноводства, внедрение новых инновационных технологий;
– в каждом селе ведущие предприниматели по всем направлениям сельскохозяйственной отрасли будут подготавливать “чемпионов”, вместе с чемпионами вести население по этой отрасли вперед; 
Министр Бакыт Торобаев на основе вышеуказанных направлений призвал объединение ассоциаций агропромышленного комплекса поддерживать политику президента, Кабинета Министров, направленные на повышение уровня сельских местностей, оказывать помощь по новым идеям и прогрессивным предложения, по итогам должен быть заключен Меморандум по совместному сотрудничеству.
В соответствии с указом президента Кыргызской Республики "О дальнейшем развитии агропромышленного комплекса Кыргызской Республики" от 22 июля 2024 года министерством водных ресурсов, сельского хозяйства и перерабатывающей промышленности определены несколько направлений и предприняты масштабные действия по выведению сельскохозяйственной отрасли на новый уровень.

